
ÅVTEBAAKOE
Saemien lea gïelefaage jïh vihkeles faage gaskesadtemasse, 
kultuvregoerkesasse, skearkagæmman jïh identiteeteevtiedæmman. 
Faage edtja viehkiehtidh guktie learohkh positijve jïjtjeguvviem jïh 
jearsoe identiteetem åadtjoeh goh saemiengïeleldh, jïh ektiedimmiem 
jïjtsh gïeleseabradahkese, Saapman, jïh don veartenevijries 
aalkoeåålmegeektievoetese evtiedieh. Saemien gïelemaahtoe oksh rïhpeste jïh 
nuepieh vadta privaate jieliedisnie jïh barkoejieliedisnie, jïh learohkh åadtjoeh 
sijjen gelliengïeleldh jïh gellienkulturelle maahtoem nuhtjedh, nasjonaale, 
gaskenasjonaale jïh aalkoeåålmegeektiedimmesne.  

�  
� (Learoesoejkesjistie saemien mubpiengïeline)

1.	 LÏEREHTIMMIE SAEMIEN GÏELESNE JÏH 
KULTUVRESNE

1.1.	 Duekie
Trööndelagen fylhke lea åarjelsaemien reeremedajve. Trööndelagen fylhkentjïelte lea guhkies 
latjkoem akten åeliedihks laavenjostoen bïjre Saemiedigkine dorjeme juktie saemien gïelem, 
kultuvrem jïh seabradahkem vaarjelidh jïh evtiedidh. Fylhkentjïelten lea dïedte lïerehtimmiem 
saemien gïelesne jïh kultuvresne vedtedh jåarhkeskuvlen daltesisnie.

Dahkoesoejkesje lïerehtæmman saemien gïelesne jïh kultuvresne lea åajvahkommes dïedten 
jïh råållajoekedimmien bïjre vierhtieskuvli gaskem Kråangken jïh Rossen jåarhkeskuvlh jïh 
skuvleaajhtere. Dahkoesoejkesjen ulmie lea buerkiestidh guktie lïerehtimmie saemien faagine 
jåarhkeskuvline faalasuvvieh Trööndelagesne. Lïerehtimmie edtja låhkoem aktijve saemien 
gïeleutniejijstie regijovnesne nænnoestidh jïh lissiehtidh.

1.2.	 Stuvrije tjaatsegh
Åeliedimmieh lïerehtimmiem saemien gïelesne jïh kultuvresne vedtedh leah vïedteldihkie 
gaskenasjonaale jïh nasjonaale laakine jïh regijonaale latjkojne. EN:n luhkiejaepie 
aalkoeåålmegegïelide lea jaepiej 2022-2032. Maadthlaaken § 108 jïh Saemielaake leah dïhte 
nasjonaale reaktavåarome saemiepolitihkese Nöörjesne.

Gaskenasjonaale latjkoeh
•	ILO-konvensjovne nr 169: Aalkoeåålmegi jïh tjïerteåålmegi bïjre jïjtjeraarehke staatine.
•	EN:n bæjhkoehtimmie aalkoeåålmegi reaktaj bïjre 
•	Europaraerien unnebelåhkoegïelesjïehtedimmie bielie II jïh III: «Europan sjïehtedimmie 

regijovne- jïh unnebelåhkoegïelide»

Nasjonaale laakh jïh mieriedimmieh
•	Maadthlaake § 108
•	Saemielaake §§ 3, 4  
•	Ööhpehtimmielaake§§ 3, 6
•	Learoesoejkesjh faagine

Regijonaale bïhkedassh jïh latjkoeh
•	Laavenjostoelatjkoe Saemiedigkien jïh Trööndelagen fylhkentjïelten gaskem 2023-2027
•	Trøndelagsplanen 2019-30
•	Kompetansestrategi for Trøndelag 2023-2027
•	Saemiedigkien dahkoesoejkesje saemielaavsemen vööste  2022-2025
•	Balansekunst Kulturstrategi for Trøndelag 
•	NOU 2016: 18 Vaajmoegïele 
•	Saemiedigkien strategijh saemien gïelide – Gïelelutnjeme 
•	Veileder for kommuner og fylkeskommuner om konsultasjoner med samiske interesser

https://www.fn.no/om-fn/avtaler/urfolk/ilo-konvensjonen-om-urfolks-rettigheter
https://www.fn.no/om-fn/avtaler/urfolk/fns-erklaering-om-urfolks-rettigheter
https://lovdata.no/dokument/TRAKTAT/traktat/1992-11-05-1/KAPITTEL_4#KAPITTEL_4
https://lovdata.no/artikkel/endring_i_grunnloven_%C2%A7_108_(samene_som_urfolk)/4404
https://lovdata.no/dokument/NL/lov/1987-06-12-56/KAPITTEL_3#KAPITTEL_3
https://lovdata.no/dokument/NL/lov/1998-07-17-61/KAPITTEL_3#KAPITTEL_3
https://www.udir.no/laring-og-trivsel/lareplanverket/
https://www.trondelagfylke.no/contentassets/698b149f217241728b2af15cb0de8139/samarbeidsavtale-sametinget-signert-14-02-2023.pdf
https://www.trondelagfylke.no/globalassets/dokumenter/plan-og-areal/regional-planlegging/trondelagsplanen-2019-2030.pdf
https://www.trondelagfylke.no/globalassets/utdanning/kompetansestrategi-for-trondelag-2023-2027.pdf
https://sametinget.no/_f/p1/iad6ed3b0-a065-4395-b5a6-7ae1e68b0dd4/handlingsplan-mot-samehets_norsk.pdf
https://www.trondelagfylke.no/contentassets/f1d2d3e0253b4953853f8c7ceb2a64d6/balansekunst---kulturstrategi-for-trondelag-2019-2022---vedtatt-juni-2019.pdf
https://www.regjeringen.no/no/dokumenter/nou-2016-18/id2515222/?ch=1
https://sametinget.no/_f/p1/ib8fe5d41-447c-437c-b017-fc5c052d69fb/sametinget-giellalokten-nor.pdf
https://www.regjeringen.no/contentassets/0b26bd9f4fd043d29edbc5ae070e6f03/veileder-for-kommuner-og-fylkeskommuner-om-konsultasjoner-med-samiske-interesser-2.pdf

2.	 SKUVLEAAJHTEREN DÏEDTE
2.1.	 Reakta lïerehtæmman

Trööndelagen fylhkentjïelte edtja hijven lïerehtimmiem jïh hijven byjjenimmietsiehkieh saemien 
maanide jïh noeride utnedh. Learohkh mej reakta saemien lïerehtæmman jåarhkelïerehtimmesne 
edtjieh ållesth ööhpehtimmiefaalenassem utnedh laaken jïh learoesoekesjevierhkien mietie.
Reakta jearsoe skuvle- jïh lïeremebyjresasse lea jarngesne jåarhkelïerehtimmesne, jïh fylhkentjïelte 
edtja gaajhkesåarhts saemielaavsemh skuvlesne vuastalidh.

Doh byögkeles jåarhkeskuvlh Trööndelagesne edtjieh learoesoejkesjevierhkien 
krïevenassh saemien perspektijvesne ööhpehtimmesne gorredidh gaajhkide learoehkidie 
lïerehtimmieboelhken. Skuvleaajhtere sæjhta laavenjostosne universiteete- jïh jïlleskuvlesuerkine 
minngieööhpehtimmiekuvjsh lohkehtæjjide faalehtidh juktie daajroem jïh voerkesvoetem lissiehtidh 
saemien kultuvren jïh histovrijen bïjre skuvlesne.

2.2.	 Lïerehtimmie saemiengïelesne geerve almetjidie

Evtiedimmie saemien gïelemaahtoste geerve almetji luvnie lea vihkele dåårrehtimmien jïh 
åtnoen gaavhtan saemien gïeleste fylhkesne. Kuvsjh åarjelsaemien gïelesne geerve almetjidie 
mah studijepoengh vedtieh leah dorjesovveme laavenjostosne vierhtieskuvligujmie, regijonaale 
studijejarngigujmie, gïelejarngigujmie, Noerhte Universiteetine jïh Saemien jïlleskuvline. Daate 
vihkele dåarjoe edtja funksjonelle saemiengïeleldh meatanbarkijh dåårrehtidh jieniebinie 
barkoedåehkine. 

Orre lïerehtimmielaake reaktam vadta lïerehtæmman saemiengïelesne geerve almetjidie 
jåarhkedaltesisnie. Faalenassem sjïehtede geerve almetjen tsiehkien mietie.

2.3.	 Maahtoe jïh dåårrehtimmie

Juktie dåårrehtimmiem lissiehtidh jienebh saemiengïeleldh lohkehtæjjijste, fylhkentjïelte 
laavenjostosne Staatehaaltoejinie jïh Saemiedigkine stipendeöörnegh studeentide saemien 
lohkehtæjjaööhpehtimmine åtna. Stipendeöörnegh aaj lohkehtæjjide gååvnesieh mah sijhtieh sijjen 
saemiengïeleldh maahtoem lissiehtidh.

Akte ulmie låhkoem learoehkijstie lissiehtidh mah saemiengïelem jåarhkelïerehtimmesne veeljieh. 
Karrijeerebïhkedimmie saemien perspektijvine daam barkoem dåarjohte viehkine lissiehtamme 
daajrose jïh voerkesvoetese saemien gïele- jïh maahtoedaerpiesvoeten bïjre sjïehteladtedh.

2.4.	  Konsultasjovnedïedte

Fylhkentjïelti lea laakevïedteldihkie dïedte aamhtesinie rååresjidh mah leah saemien edtji bïjre. 
Tjïrrehtimmie rååresjimmijste dorjesåvva dan mietie mij maereles fïerhtene aamhtesisnie.

Edtja aamhtesi bïjre rååresjidh mah leah ööhpehtimmiefaalenassen bïjre saemien learoehkidie 
jåarhkelïerehtimmesne jïh mah maehtieh vihkele årrodh Saemiedægkan. Daah rååresjimmieh leah 
voenges edtji sijjeste, jallh lissine voenges ïedtjide. Edtja buertiegærjam rååresjimmijste tjaeledh.

Trööndelagesne Åarjelsaemien Lohkehtæjjaviermie jïh vierhtieskuvlh Rossen jåas jïh Kråangken 
jåas leah iemie rååresjimmieguejmieh. Jeatjah guejmieh maehtieh saemien jieleme, gïele- jïh 
kultuvrejarngh jïh museumh årrodh.

3.	 VIERHTIESKUVLH JÏH SKUVLEAAJHTERE
3.1.	 Dïedtejoekedimmie
 
Skuvleaajhteren lea dïedte dej bijjemes sjæjsjalimmiej åvteste mah vihkelesvoetem utnieh 
politihkese, bïhkedasside jïh råajvarimmide saemien aamhtesi sisnjelen. Dan sisnie maahtoelutnjije 
råajvarimmiejgujmie nierhkedh, viehkiehtidh learoevierhtieh evtiedidh jïh laavenjostoelatjkoem 
byjngetje guejmiejgujmie tjåadtjoehtidh jïh guhkiebasse evtiedidh.

Prinsihpe dïedtejoekedimmien bïjre skuvleaajhteren jïh vierhtieskuvlen gaskem lea vierhtieskuvlh 
abpe dïedtem åadtjoeh mah leah learohken, lïerehtimmien jïh evtiedimmien bïjre skuvledaltesisnie. 
Vierhtieskuvlh dïedtem utnieh saemien ööhpehtimmien åvteste Trööndelagesne. Rossen jïh 
Kråangken jåarhkeskuvlh leah vierhtieskuvlh saemiengïelese, jïh ööhpehtæmman jolle kvaliteeteste 
saemien faagine sjïehteledtieh.

Skuvleaajhtere sjïehteladta ihke vierhtieskuvlh maehtieh sijjen mandaatem tjïrrehtidh 
bööremeslaakan viehkine gaskesem tjåadtjoehtidh Saemiedigkine, Noerhte universiteetine, 
Saemien jïlleskuvline, Saemien jåarhkeskuvline jïh fylhkentjïeltigujmie Nordlaante, Romsa jïh 
Finnmarhke mah aaj leah saemien reeremedajve.

Skuvleaajhtere vierhtieskuvligujmie ektine Fylhkendigkien veanhtadimmieh bæjjese fulkie mah 
våajnoes sjïdteme soejkesji tjïrrh goh Trööndelagesoejkesje, Trööndelagen maahtoestrategije, 
daaletje ekonomijesoejkesjh jïh laavenjostoelatjkoen tjïrrh Trööndelagen jïh Saemiedigkien 
gaskem.

3.2. 	 Vierhtieskuvleråålla

Rossen jïh Kråangken jåarhkeskuvlh leah åarjelsaemien vierhtieskuvlh. Vierhtieskuvli råålla 
lea åajvahkommes lïerehtimmiem vedtedh jïh lïerehtæmman saemien faagine sjïehteladtedh 
learoehkidie fylhkentjïelten skuvline. Saemien faagh lïerehtimmiem saemien gïelesne jïh 
kultuvresne feerhmieh, jïh programmesuerkide båatsoe jïh duedtie.

•	Organiseeredh jïh ööhpehtimmiem saemien gïeline bæjjese fulkedh
•	Gïelegaavnedimmieh åarjelsaemien learoehkidie öörnedh
•	Barkoem stuvredh learoevierhtieevtiedimmesne
•	Meatan årrodh faageles raerine jïh moenehtsinie
•	Rååresjimmieguejmine årrodh
•	Faalenassh geervelïerehtimmien bïjre sjïehteladtedh
•	Viehkiehtidh saemien åålmegebiejjiem goevten 6.b. jïh saemien gïelevåhkoem våhkoen 43 

vååjnedehtedh

Lïerehtimmie saemiengïelesne lea stïeresne vierhtieskuvlesne jïh goh maajhööhpehtimmie 
learoehkidie dejnie jeatjah jåarhkeskuvline fylhkentjïeltesne. Vierhtieskuvlh aaj 
maajhööhpehtimmiem öörnie julev- jïh noerhtesaemien gïelesne maehteles faalehtæjjaj tjïrrh.

Båatsoe jïh duedtie leah faagh mejtie koordineeremen tjïrrh vierhtieskuvline tjïrrehte learohki 
daerpiesvoeten mietie, faageles maahtoen mietie skuvlesne jïh rååresjimmesne learoehkinie jïh 
eejhtegigujmie.

Åarjelsaemien dajve lea vielie goh Trööndelagen fylhke, jïh dan gaavhtan vierhtieskuvlh maehtieh 
gihtjesovvedh gïelelïerehtimmiedïenesjh faalehtidh jeatjah fylhkentjïeltide jïh privaate skuvlide.

Kråangken jåas Rossen jåas

Fosen videregående skole Byåsen videregående skole

Inderøy videregående skole Charlottenlund videregående skole

Johan Bojer videregående skole Cissi Klein videregående skole

Levanger videregående skole Gauldal videregående skole

Mære landbruksskole Guri Kunna videregående skole

Olav Duun videregående skole Heimdal videregående skole

Ole Vig videregående skole Kyrksæterøra videregående skole

Steinkjer videregående skole Malvik videregående skole

Verdal videregående skole Meldal videregående skole

Ytre Namdal videregående skole Melhus videregående skole

Åfjord videregående skole Meråker videregående skole

Oppdal videregående skole

Orkdal videregående skole

Selbu videregående skole

Skjetlein videregående skole

Strinda videregående skole

Tiller videregående skole

Thora Storm videregående skole

Trondheim Katedralskole

Figuvre 1. Guktie reereles ektiedimmie lea skuvli jïh vierhtieskuvli gaskem.

Edtja aelhkie årrodh skuvlide Trööndelagen fylhkentjïeltesne bïevnesh saemien gïelefaalenassen 
bïjre gaavnedh. Læstoe 1. figuvresne bijjieguvviem vadta mij vierhtieskuvlide mij lea reereles 
gaskesadtemeguejmie dejtie jeatjah skuvlide Trööndelagesne mah learohkh utnieh mah 
lïerehtimmiem saemien gïelesne åadtjoeh.

3.3.	 Learoevierhtieevtiedimmie

Saemiedigkie, skuvleaajhtere jïh staaten åejvieladtjh beetnehvierhtieh learoevierhtieprosjektide 
dåarjoeh. Saemiedigkie lea dïedtem åådtjeme Maahtoedepartemeenteste abpe evtiedimmien jïh 
produksjovnen åvteste saemien lïeremevierhtijste. Skuvleaajhteren lea dïedte ihke learoevierhtieh 
gååvnesieh dejnie faagine mijjieh faalehtibie. 

Aajege – saemien gïele- jïh kultuvrejarnge prosjektedïedtem åtna jïh barkoem stuvrie 
learoevierhtieevtiedimmine nedtesne åarjelsaemien gïelelïerehtimmesne. Lïeremevierhtieh mah 
leah dorjesovveme leah digitaale jïh NDLA:sne gååvnesieh. Lïeremevierhtide ahkedh gïehtjede 
jïh orreste. Prosjekten tjåadtjoehtæjja latjkoen tjïrrh NDLA:ine, dïedtem åtna orrestimmien jïh 
gorredimmien åvteste dejstie åarjelsaemien lïeremevierhtijste.

3.4. 	 Åarjelsaemien lohkehtæjjaviermie

Åarjelsaemien jåarhkelïerehtimmien lohkehtæjjaviermie lea tseegkesovveme jïjtse 
laavenjostoesjïehtedimmine Trööndelagen Fylhkentjïelten, Nordlaanten Fylhkentjïelten, 
Trööndelagen Staatehaaltojen jïh Nordlaanten Staatehaaltojen gaskem. Profesjovneviermie lea 
vihkele don pedagogeles evtiedimmien gaavhtan jïh kvaliteetem saemien gïelelïerehtimmesne 
nænnoste. Nordlaante jïh Trööndelage beetnehvierhtieh ektesne dåarjoeh vearman. Viermien 
åvtehke gaavnedimmieh öörnie göökth jaepien, jïh Trööndelagen fylhkentjïelte viermiem reerie.

3.5. 	 Karrijeerebïhkedimmie

Nasjonaale maahtoestrategije jïh Trööndelagen maahtoestrategije leah saemien gïelem, kultuvrem 
jïh jielemem vihtiestamme goh suerkie sjïere maahtoedaerpiesvoetine. Karrijeerejarnge 
Trööndelagesne lea vierhtie- jïh maahtoejarnge mij jïjtse raeriestæjjavierhtiem åtna 
karrijeerebïhkedimmien jïh karrijeerelïeremen sisnjeli, saemien perspektijvine. Vierhtieskuvlh 
tjiehpiesvoetem utnieh ööhpehtimmien bïjre saemien perspektijvesne giejnie karrijeerejarnge jïh 
raeriestæjjah jeatjah jåarhkeskuvline maehtieh rååresjidh.

Jåarhkeskuvlh akten ektie mierievierhkien mietie berkieh hijven karrijeerebïhkedimmien 
bïjre skuvlesne. Learohkh byöroeh dan varke gåarede åadtjodh åahpenidh hijven 
karrijeeregeajnoejgujmie lohkemidie jïh barkoejieliedasse, gusnie joekoen saemien maahtoen 
mietie gihtjie.

4.	 PRAKTIHKELES SJÏEHTELADTEME 
LÏEREHTIMMESTE

Saemien gïelelïerehtimmie sjugniehtåvva dovne stïeresne vierhtieskuvline jïh goh maajhööh-
pehtimmie. Vierhtieskuvlh Kråangken jïh Rossen jåarhkeskuvlh dïedtem utnieh maajhööh-
pehtimmiem åarjelsaemiengïelesne learoehkidie vedtedh dejnie jeatjah skuvline fylhkesne.

Vierhtieskuvle dïedtem åtna gaskesem tseegkedh learohken, learohken hïejmeskuvlen jïh 
gïelelïerehtimmien faalehtæjjan gaskem. Gaskese skuvli gaskem tseegkesåvva gosse orre 
skuvlejaepiem soejkesjeminie. Gosse orre skuvlejaepie aalka skuvle learohki gïelenjieptjiem 
goerehtalla åvtelen ööhpehtimmine aalka. Goerehtalleme gïelenjieptjeste jïh gïeleveeljemistie 
dorjesuvvieh rååresjimmesne learoehkinie jïh eejhtegigujmie/åeliealmetjigujmie.

Jïjtse mierielatjkoe maajhööhpehtæmman noerhtesaemien gïelesne dorjesovveme dej saemien 
jåarhkeskuvligujmie Karasjohkesne jïh Guovdageaidnusne boelhkese 2021-2015.

4.1.	 Maajhööhpehtimmie jïh teknihkeles vuekieh 

Skuvlh mah learohkh utnieh gïeh maajhööhpehtimmiem åadtjoeh, dïedtem utnieh hijven 
lïeremetsiehkide sjïehteladtedh. Akte eaktoe lea teknihkeles dalhketjh leah öörnegisnie 
jïh maajhööhpehtæmman sjiehtieh. Dalhketjh tjuerieh dan hijven vuekien mietie årrodh 
olles heaptojne sjïdth hijven kvaliteetese maajhööhpehtimmesne. Rammeverk for 
samisk fjernundervisning (Udir) lea kriterijumh mah leah faamosne jis edtja maehtedh 
maajhööhpehtimmiem dåastodh jïh faalehtidh.

Jis edtja maajhööhpehtimmiem vedtedh dellie eevre daerpies pedagogi lea maahtoe 
maajhööhpehtimmiepedagogihkesne. Lohkehtæjjah mah vierhtieskuvline berkieh metodemaahtoem 
maajhööhpehtimmesne jïh gïeledidaktihkeles maahtoem utnieh.

Vierhtieskuvlh guessine minnieh gaajhkide learoehkidie gïeh maajhööhpehtimmiem åadtjoeh, unnemes 
ikth fïerhten skuvlejaepien. Learohkh mah gïelelïerehtimmiem maajhööhpehtimmine åadtjoeh, edtjieh 
dååjredh ööhpehtimmie lea seammavyörtegs gaajhkene jeatjah ööhpehtimmine skuvlesne.

4.2. 	 Gïele- jïh kultuvregaavnedimmieh

Veaksehks gïelemaallh gïelegaavnedimmiejgujmie leah vihkeles bielie lïerehtimmeste, jïh learohkh 
gïeh maajhööhpehtimmiem dåastoeh faalenassem gïelegaavnedimmiej bïjre utnieh dan jeenjesh 
goh göökth jaepien. Gaajhkh learohkh lïerehtimmine akten saemien gïelesne Trööndelagesne 
faalenassem utnieh meatan årrodh gïelegaavnedimmine skuvlesne mah ööhpehtimmiem faalehtieh.
Vierhtieskuvlh sjiehteles programmem voenges vïedteldimmine evtiedieh jïh gïelegaavnedimmieh 
åarjelsaemien learoehkidie tjïrrehtieh.

https://www.udir.no/laring-og-trivsel/samisk-i-skolen/rammeverk-for-fjernundervisning/
https://www.udir.no/laring-og-trivsel/samisk-i-skolen/rammeverk-for-fjernundervisning/

5.	 EKONOMIJEMAALLE
Dïhte ekonomeles maalle ulmine åtna maahtoebyjresem vierhtieskuvline gorredidh jïh vijriesåbpoe 
evtiedidh nasjonaale jïh regijonaale soejkesji mietie. Dïhte edtja veanhtadihksvoetem hoksedh 
faalenassestruktuvresne saemien lïerehtæmman, jïh stabijle faagebyjresem vedtedh Kråangken jïh 
Rossen jåarhkeskuvline. Vierhtiejoekedimmie lea juakasovveme golme dïenesjegaaltiji bijjeli.

•	Maadthfinansieereme råålleste goh vierhtieskuvle, veanhtadihks dïenesje
•	Maadthfinansieereme gïele- jïh kultuvrelïerehtimmeste, veanhtadihks dïenesje
•	Dåarjoe evtiedimmieprosjekth, dïenesje jeerehte ohtsemen mietie

5.1.	 Maadthfinansieereme vierhtieskuvleråålleste

Maadthfinansieereme vierhtieskuvleråålleste ryöknesåvva dan dïedten mietie maam reeremen jïh 
evtiedimmien sisnjeli åådtjeme. (mierie 3.2)

5.2. 	 Maadthfinansieereme gïele- jïh kultuvrelïerehtimmeste

Maadthfinansieereme gïelelïerehtimmeste ryöknesåvva learohkelåhkoen mietie tïjje doekoe jïh 
lohkehtæjjavierhtien mietie skuvline. Joekedimmie learoehkijstie vierhtieskuvli gaskem jeatjah 
jåarhkeskuvlijste ulmine åtna gåabpegh skuvlh buektiehtieh faageles åarjelsaemien byjresem 
tjåadtjoehtidh.

Noerhte- jïh julevsaemien gïeline fylhkentjïelte dïenesjh faalehtæjjajgujmie åasta mejgujmie 
intensjovnelatjkoem dorjeme. Vierhtieskuvlh dam faageles dïedtem utnieh, jïh sjïehtedimmiem 
darjoeh jïjtse gïelelïerehtimmien, ekonomijen bïjre jïh fulkesimmien bïjre learoehkistie. 
Vierhtieskuvlh refusjovnem åadtjoeh åestemen åvteste gïeledïenesjijstie.

5.3. 	 Dåarjoe evtiedimmieprosjektide

Minngemes dïenesjegaaltije vierhtiejoekedimmesne lea dåarjoe evtiedimmieprosjektide. Dïhte 
edtja maaksoeh maeksedh learoevierhtieproduksjovnese man åvteste skuvleaajhtere lea dïedtem 
åådtjeme. Maahta dåarjoem jeatjah evtiedimmieprosjektide aaj daestie ohtsedh.

LISSIETJAALEGE 1
Byjngetje laavenjostoeguejmieh

-	Senter for samisk og urfolksstudier Noerhte universiteete (Levangke)
-	Saemien jïlleskuvle (Guovdageaidnu)
-	Samisk videregående skole Karasjok
-	Samisk videregående skole og reindriftsskole Kautokeino
-	Namdalen studiesenter – geervelïerehtimmie
-	Nordlaanten Staatehaaltoje
-	Trööndelagen Staatehaaltoje
-	Tråanten tjïelte
-	KS samisk utviklingsnettverk
-	Saemien lohkemejarnge
-	Gïelem nastedh, åarjelsaemien gïele- jïh maahtoejarnge (Snåase)
-	Aajege saemien gïele - jïh kultuvrejarnge (Rosse) 
-	Gïeleaernie, saemien gïele- jïh kultuvrejarnge (Raarvihke)
-	Saemiedigkie
-	SANKS
-	Maahtoedepartemeente
-	Ööhpehtimmiedirektoraate

https://www.nord.no/om/fakulteter-og-sentre/fakultet-for-laererutdanning-og-kunst-og-kulturfag/senter-og-samarbeid/senter-for-samisk-og-urfolksstudier
https://samas.no/nb
https://www.sami.vgs.no/cppage.539462.no.html
http://www.samisk.vgs.no/
https://namdalstudiesenter.no/
https://www.statsforvalteren.no/Nordland/
https://www.statsforvalteren.no/Trondelag/
https://www.trondheim.kommune.no/
https://www.ks.no/fagomrader/demokrati-og-styring/lokaldemokrati/apner-samisk-kommunenettverk/
https://lohkanguovddas.no/nb
https://gielemnastedh.no/om-gielem-nastedh/
https://aajege.no/
https://www.royrvik.kommune.no/tjenester/sorsamisk-forvaltningskommune/gieleaernie-norsk/gieleaernie/
https://sametinget.no/?sprak=1
https://www.finnmarkssykehuset.no/fag-og-forskning/sanks/om-oss/kontakt-oss
https://www.regjeringen.no/no/dep/kd/id586/
https://www.udir.no/om-udir/tilskudd-og-prosjektmidler/tilskudd-og-prosjektmidler-for-fylkeskommuner/opplaring-i-samisk-i-videregaende/

